
Аннотация

Дидактическай  босуобуйа  уhуйаан  саастаах  оҕолорго  ананар.  Маны  таhынан, 
үөрэтии  уобаластара  барыта  хабыллар:  «Киhи-аймах  эйгэтигэр  киирэн  оҕо  сайдыыта, 
дьоннуун алтыhыыта,  бодоруhуу»,  «оҕо билиитин-көрүүтун сайыннарыы»,  «оҕо тылын 
сайыннарыы», «оҕо кэрэни өйдүүр дьоҕурун сайыннарыы». Дидактичэскай босуобуйаны 
кытта  үлэлээн  оҕо  көхтөөх,  айар-тутар  дьоҕурун  араас  дьайымалларга  олоҕурдан 
көрдөрөр.

«Остуоруйалаах  интерактивнай  фартук»  көмөтүнэн  иитээччи  оҕоҕо  ситимнээх 
саҥаны, толкуйдаан, оҥорон көрөр дьоҕурун сайыннарыыга олук уурар.  Инникитин бу 
босуобуйа  араастаан  туттуллуон  сөп:  адаптация  кэмигэр,  сенсорнай  сайдыыга, 
билэр-көрөр  дьоҕурун  сайыннарыыга,  тыл  саппааhын  байытыыга,  ситимнээх  саҥаны 
сайыннарыыга, художественнай-эстетическэй иитиигэ. 

Оҕосааhынан көрөн «Остуоруйалаах интерактивнай фартук» сорудахтара,  көрүҥэ, 
дидактическай  сыала-соруга  уларыйан,  эбиллэн  биэрэр.  Остуоруйа  геройдара  эбиллэн 
биэрэллэр, о5о бэйэтэ айбыт геройдара киирэллэр.

Уөрэтэр  дьайымалга  босуобуйа  көрдөрөр  матырыйаал  уонна  харгыстаах  түгэни 
быhаарар көрүҥ быhыытынан туттуллар.

Быhаарыы сурук

Уhулуччу суолтата: «Эттэххинэ – умнуом,
Көрдөрдөххүнэ – өйбөр хатыам,
Уhуйдаххына – үөрэниэм»
                                                                            (Кытай өс хоhооно)
«Остуоруйалаах интерактивнай фартук»  -бу иитии-үөрэтии үлэтигэр сонун,  киэҥ 

хабааннаах дидактическай босуобуйа. 

Сыала:Оҕо  айар  дьоҕурун,  ситимнээх  саҥаны,  ахсаан  бастакы  олуктарын, 
болҕомтону, тарбах былчыҥнарын сайыннарыы.

Соруктар: 
1. Остуоруйа  ис  хоhоонун  оонньоон  көрдөрүү,  остуоруйа  геройдарын 

майгыларын-сигилилэрин куолас уларытан тириэрдии.
2. Оҕо уйулҕатын, болҕомтотун, билэр-көрөр дьоҕурун сайыннарыы. Оҕо бииргэ 

көхтөөхтүк оонньуурун көҕүлээhин.
3. Уус-уран айымньыга тапталы иитии.

Дидактическай босуобуйа ис хоhооно

Бу босуобуйаҕа баар:
- оонньуур хонуу: фартук, онно араас матырыйаалтан оноhуллубут остуоруйа геройдара 
сыhыарыллаллар.
-оонньуур матырыйаал: фетртан, ПВХ материалтан, таҥастан фигуралар.
Остуоруйалар:  «Таал-Таалэмээхсин»,  «Колобок»,  «Yс  эhэ»,  «Дьиэ-дьиэчээн»,  «Кыhыл 
көмус сымыыт», «Аптаах дьаабылыка», «Бөрө уонна сэттэ хоhуол».



Сорудахтар уонна оонньуулар

«Таал-Таалэмээхсин»
1. Таал-Таалэмээхсин  кимнээхтэн  көмө  көрдөөбүтун  таай  уонна  фартука  ол 

бэрээдэгинэн сыhыар.
2. Таабырынна таай (фартука сиэпкэ угулла сылдьар)
3. Буукубалар ыhыллыбыттарын сааhылаан тылла таhаар:

Т б ы ыл,      л т ыа,    а х й а,    с м у у  

«Дьиэ-дьиэчээн»
1. Остуоруйа геройдарын –чаан сыьыарыы көмөтүнэн уларытан ааттаа:

Холобура: Саhыл – саhылчаан
Кутуйах – 
Бөрө – 
Баҕа – 
Эhэ – 

2. Дьиэ-дьиэчээн ханнык фигуралартан турарый? Эппиэтэ: түөрт муннук, үс муннук, 
уhун көнө муннук, төгүрүк.

3. Остуоруйа  геройдарын  туhунан  хоhооннору  үөрэт  (фартук  сиэбигэр  угулла 
сылдьар)

«Колобок»
1. «Сорудахтаах хонуу». Манна наада: харахтаах хаамыска, фишкалар.

Оонньууга 5-6 киhи оонньуур

Оонньуубарыла: бастакы оҕо хаамысканы быраҕар, хас харах түспүтүнэн хаамар. 6 
харах түстэҕинэ саhылга түбэhэн оонньууттан туоруур. 
1 харах – оҕонньор
2 харах – эмээхсин
3 харах – куобах
4 харах – бөрө
5 харах – эhэ
6 харах – саhыл

Оҕонньор сорудаҕа: таабырыннары таай
Эмээхсин сорудаҕа: Колобок ырыатын ыллаа
Куобах сорудаҕа: куобах курдук ыстаҥалаан 10 диэри аах
Бөрө сорудаҕа: ыhыллыбыт ойууну хомуй (пазл)
Эhэ сорудаҕа: Скороговорканы саҥар

Биир эhэ балыктаабыт
Иккис эhэ сиэбит
Yhүс эhэ отоннообут
Төрдүс эhэ сөтүөлээбит
Бэhис эhэ оонньообут
Алтыс эhэ аhаабыт
Сэттис эhэ сылайбыт
Ахсыс эhэ арҕахтаммыт
Тохсус эhэ утуйбут
Онус эhэ уhуктубут



Күүтүллэр түмүктэр

Оҕону  кыра  эрдэҕиттэн  төрөөбүт  төрүт  тыла  сайдарыгар,  чөлөйдөөх  санаалаах, 
эт-хаан  өттүнэн  сайдыылаах,  сиэр-майгы  өттүнэн  иитиилээх,  айар  талар  дьоҕурдаах, 
төрөөбүт  төрүт  тылын,  культуратын,  дойдутун  ытыктыыр  киhи  гына  иитиэхтээхпит. 
Итини  барытын  остуоруйа  нөҥүө  иитэн-үөрэтэн  улаатыннарыахха  диэн  былааны 
туруорабыт.

Иитээччи:
Бу  босуобуйа  көмөтүнэн  оҕолор  күннээҕи  дьайымалларыгар  сонун  сүүрээни 

киллэрэн болҕомтолорун тардар, иитэр-үөрэтэр үлэтигэр көмө оҥостор.
Оҕо: 
- оонньуу көмөтүнэн тыла сайдар, тарбах былчыҥнара эрчиллэллэр, болҕомтолоох 

буолууга, оҕо өйгө оҥорон айан көрүүтэ сайдар, бэйэтин бэйэтэ салайына үөрэнэр.

 



Интерактивнай фартуктар. 

   «Таал-таал эмээхсин»                                                         «Yс эhэ»

       «Дьаабылыка»                                «Бөрө уонна сэттэ хоhуол о5олоро»  



«Колобок»                «Кыьыл комус сымыыт»           «Дьиэ-дьиэчээн»


